
Shriramanandavedantasarah

ஶ்ரீராமாநந்த³வேதா³ந்தஸார:

(ஶ்ரீடீலாசார்ய) (ஸித்³தா⁴ந்த ரத்நமாலா)
ப்ரணம்ய பா⁴ஷ்யக்ரு’த்³ ராமாநந்த³ம் கு³ரும் ச ராக⁴வம் ।
ஔஶ்ரீராமாநந்த³வேதா³ந்தஸாரம் வக்ஷ்யே யதா²மதி ॥ 1॥
தத்த்வஜ்ஞாநம் ச மோக்ஷே ஹி முமுக்ஷோர்ஹிதகாரகம் ।
தத்³விஜ்ஞாநர்தா²மித்யேதச்ச்²ருதேரர்ஜ்யம் ச தத்³கு³ரோ:॥ 2॥
ப்ரமாணப்ரதிபந்நோऽர்த² பு³தை⁴ஸ்தத்த்வம் ப்ரகீர்த்திதம் ।
தத்த்வம் ச த்³விவித⁴ம் ப்ரோக்தம் த்³ரவ்யாத்³ரவ்யவிபே⁴த³த:॥ 3॥
தத்ர த்³ரவ்யமுபாதா³நமத்³ரர்வ்ய தத்³விலக்ஷணம் ।
ஜாஜட³விபே⁴தா³ச்ச த்³ரவ்யம் த்³விதா⁴ மதம் பு³தை: ⁴ ॥ 4॥
ஸ்வயம்ப்ரகாஶமஜட³ம் ஜட³ம் தஸ்மாத்³விலக்ஷணம் ।
ப்ரக்ரு’திகாலபே⁴தா³ச்ச ஜட³ம் தத்ர த்³விதா⁴ மதம் ॥ 5॥
விஜ்ஞேயா ப்ரக்ரு’திஸ்தத்ர ஸமகு³ணத்ரயாஶ்ரய: ।
சதுர்விம்ஶதிதா⁴ ஸா ஹி ஸாவயவா மதா பு³தை: ⁴ ॥ 6॥
விகாரோத்பாத³கத்வாத் ஸா ப்ரக்ரு’திரிதி கத்²யதே ।
அவித்³யா கத்²யதே ஸா ஹி யதோ ஜ்ஞாநவிரோதி⁴நீ ॥ 7॥
மாயாऽபி⁴தீ⁴யதே ஸா யத் விசித்ரஸ்ரு’ஷ்டிகாரிணீ ।
அவ்யக்தம் ஸேஶ்வரேச்சா²த: கார்யோந்முகீ² யதா³ ப⁴வேத் ॥ 8॥
மஹது³த்பத்³யதேऽவ்யக்தாத் த்ரிதா⁴ தத்³கு³ணபே⁴த³த: ।
அஹங்காரஸ்த்ரிதா⁴ தஸ்மாத் ஸாத்விகாதி³விபே⁴த³த:॥ 9॥
ஏகாத³ஶேந்த்³ரியாணி ஸ்யு:ஸாத்விகாஹங்க்ரு’தே: கில ।
ஜ்ஞாநகர்மேந்த்³ரியத்வாப்⁴யாம் த்³விதா⁴ தாநி மதாநி ஹி ॥ 10॥
ஜ்ஞாநப்ரஸரணே ஹேதுராதி³மம் ஷட்³வித⁴ம் ச தத் ।
மந:ஶ்ரவணசக்ஷுஸ்த்வக்³ரஸநக்⁴ராணபே⁴த³த:॥ 11॥

ஶ்ரீராமாநந்த³வேதா³ந்தஸார:

ஜ்ஞாநேந்த்³ரியம் ஸுகா²தே³ஶ்ச ஶப்³தா³தே³க்³ரஹகம் மதம் ।
கர்மண்யுச்சாரணாதௌ³ து ஶக்தம் கர்மேந்த்³ரியம் க²லு ॥ 12॥
வாக்பாணிபாத³பாயூபஸ்த²பே⁴தா³த் பஞ்சதா⁴ ச தத் ।
தாமஸாஹங்க்ரு’தேர்ஜாதம் தந்மாத்ரம் ஶப்³த³ஸம்ஜ்ஞகம் ॥ 13॥
தஸ்மாந்நப⁴ஸ்தத:ஸ்பர்ஶதந்மாத்ரம் ச ததோ மருத்³ ।
ததோ ரூபம் ததஶ்சாநிர்ஜலஹேதுஸ்ததோ ரஸ:॥ 14॥
ஜலாத்³ க³ந்த⁴ஸ்ததோ பூ⁴தம் ஜாயதே க்ஷிதிஸம்ஜ்ஞகம் ।
ஏதை: பஞ்சீக்ரு’தைர்பூ⁴தைரண்டோ³த்பத்திர்மதா பு³தை:⁴ ॥ 15॥
த்ரிபி:⁴ ஸத்வாதி³பி⁴ர்ஹீநோ ஜட:³ காலதயா மத: ।
த்³விவித: ⁴ ஸம்மத: காலஶ்சாக²ண்டா³க²ண்ட³பே⁴த³த:॥ 16॥
தத்ராக²ண்டோ³ விபு⁴நித்யோ பூ⁴தாதி³பு³த்³தி⁴காரக: ।
அநித்யாஸ்து முஹூர்த்தாத்³யா பே⁴தா:³ க²ண்ட³ஸ்ய கீர்த்திதா:॥ 17॥
அஜட³ம் து த்³விதா⁴ போ³த்⁴யம் பராக்ப்ரத்யக்³விபே⁴த³த: ।
பா⁴ஸமாநம் பரஸ்மை ஹி பராக்தத்த்வம் த்³விதா⁴ மதம் ॥ 18॥
தத்ர நித்யவிபூ⁴திர்ஹி ஶுத்³த⁴ஸத்த்வமயீ மதா ।
த⁴ர்மபூ⁴தம் ச யஜ்ஜ்ஞாநம் தந்மதஶ்சாபர: பராக் ॥ 19॥
அசேதநம் மதம் ஜ்ஞாநம் ஶுத்³த⁴ஸத்வம் ச பண்டி³த: ।
ப்ரமாணம் து ஶ்ருதிஶ்சாத்³யே த்ரிபாத³ஸ்யாம்ரு’தம் தி³வி ॥ 20॥
மதா நித்யவிபூ⁴தி:ஸா முக்தாநாம் ப்³ரஹ்மணஸ்தயா ।
போ⁴க்³யபோ⁴கோ³பகரணபோ⁴க³ஸ்தா²நமயீ க²லு ॥ 21॥
ஊர்த்⁴வதே³ஶேऽபரிச்சி²ந்நா ஸாऽத⁴ஸ்தாந்ந மதா ததா² ।
நித்யா சைதந்யஹீநா ச ஸாऽऽநந்தா³தி³பதே³ரிதா ॥ 22॥
ஜ்ஞாதுர்ஜ்ஞேயாவபா⁴ஸோ ஹி ஜ்ஞாநத்வேந ப்ரகீர்த்தித: ।
த⁴ர்மத⁴ர்மிவிபே⁴தா³த்³தி⁴ ஜ்ஞாநம் த்³விதே⁴தி வக்ஷ்யதே ॥ 23॥
ஆத்மத⁴ர்மதயா பா⁴தி ப்ரபா⁴வத் தத்ர சாதி³மம் ।
ஸத்யம் ஜ்ஞாநமி திஶ்ருத்யா ஜ்ஞாநஸ்ய த்³ரவ்யதா மதா ॥ 24॥
ந விஜ்ஞாதுரி திஶ்ருத்யாம் ஶ்ருதா ஜ்ஞாநஸ்ய நித்யதா ।
ஈஶ்வரே நித்யஜீவேஷு ஜ்ஞாநம் நித்யம் மதம் விபு⁴ ॥ 25॥

ஶ்ரீராமாநந்த³வேதா³ந்தஸார:

கர்மாவ்ரு’தம் ஹி ப³த்³தே⁴ஷு முக்தேஷு ப்ராக் ததா³வ்ரு’தம் ।
நஷ்டோத்பந்நப்ரதீதிஸ்து ஸங்கோசாச்ச விகாஸத:॥ 26॥
ஸ்வாபே ஜ்ஞாநதிரோதா⁴நம் தமோவிஶேஷஸந்நிதே:⁴ ।
ஜ்ஞாநே த்³ரவ்யத்வஸத்த்வேऽபி ப்ரபே⁴வ கு³ணதா மதா ॥ 27॥
விஷயஸத்யதாஹேதோர்ஜ்ஞாநே ஸ்வத: ப்ரமாணதா ।
ஸ்வாந்யநிர்வாஹகத்வேந ஸூர்யவத் ஸ்வப்ரகாஶதா ॥ 28॥
ஜீவோऽணுஶ்சேதநோ வ்யாப்தோ ஜ்ஞாநேநாகி²லவர்ஷ்மண ।
ஜ²டிதி தேந ஜாநாதி ஸர்வதே³ஹஸுகா²தி³கம் ॥ 29॥
த³தா⁴தி யுக³பத்³ யோகீ³ ஶரீராணி ப³ஹூநி ச ।
யாதி லோகாந்தரம் ஜீவ ஆயாத்யத்ர தத: புந:॥ 30॥
ததோ ஜீவவிபு⁴த்வம் ந மந்யதே ஜ்ஞாநிபி⁴ர்ஜநை: ।
ஜீவாத்மநஸ்ததோऽணுத்வம் தோ³ஷஹீநம் மதம் பு³தை:⁴ ॥ 31॥
அத்³ரு’ஷ்டம் ராக⁴வேச்சே²வ ஸர்வத்ர வ்யாபகம் ஹி தத் ।
ததஸ்தத் தத் பதா³ர்தா²ஸ்து தத்ர தத்ரோத்³ப⁴வந்தி ச ॥ 32॥
ஜீவஸ்ய மத்⁴யமே மாநே த்வநித்யத்வம் க⁴டாதி³வத் ।
அக்ரு’தஸ்ய ச ஸம்ப்ராப்திர்நாஶஸ்ததா² க்ரு’தஸ்ய ச ॥ 33॥
ஆத்மநித்யத்வவக்த்ரீணாம் ஶ்ருதீநாம் ச விரோதி⁴தா ।
அந்யதே³ஹே ச ஸம்ப்ராப்தே ஶைதி²ல்யமாத்மநஶ்ச ஹி ॥ 34॥
ஜாநாமீதி ப்ரதீத்யா ச ஜீவோ ஜ்ஞாநாஶ்ரயோ மத: ।
ஶ்ருதௌ ஜ்ஞாநஸ்வரூபத்வம் வர்ணிதம் ப்ரத்யகா³த்மந:॥ 35॥
ஜ்ஞாநத்³வயம் மதம் தஸ்மாத்³ த⁴ர்மத⁴ர்மிப்ரபே⁴த³த: ।
உப⁴யோர்ஜ்ஞாநயோர்வேதே³ வர்ணிதா நித்யதாऽபி ச ॥ 36॥
ஏகநாஶே ஹி நஷ்டா ஸ்யாதி³ந்த்³ரியஸங்க⁴ஜீவதா ।
ஏகைகஸ்ய து ஜீவத்வே தத்தந்நாஶே விநாஶிதா ॥ 37॥
மதே தே³ஹஸ்ய ஜீவத்வே வ்யபி⁴சாரோ ம்ரு’தே ப⁴வேத் ।
அநித்யத்வம் ப⁴வேஜ்ஜீவே தே³ஹேந ஸத்³ரு’ஶம் ததா²॥ 38॥
மமந்த்³ரியம் தநு: ப்ராணோ பு³த்³தி⁴ஶ்சேதிப்ரதீதித: ।

ஶ்ரீராமாநந்த³வேதா³ந்தஸார:

மந்யதே நாத்மந: ப்ராஜ்ஞைரிந்த்³ரியாதி³ஸ்வரூபதா ॥ 39॥
ஶ்ருதிஸ்ம்ரு’த்யோ ரஜோநித்ய மித்யேவம் நித்யதா மதா ।
ப்ரத்யகா³த்மாऽஜட³ஸ்தஸ்மாஜ் ஜ்ஞேயோ ஜ்ஞாதா ச ஸம்மத:॥ 40॥
ஸுக²மஸ்வாப்தமித்யேதத்ப்ரதீத்யா ஸுக²ரூபக: ।
யதே²ஷ்டவிநியோக:³ ஶேஷோ ராமஸ்ய ஶேஷிண:॥ 41॥
தா⁴ர்யத்வாச்ச நியாம்யத்வாதா³த்மா தே³ஹ: பராத்மந: ।
பி⁴ந்நோ ஜீவோ விபோ: ⁴ ஸ்வஸ்ய சாத்மந: பரமாத்மந:॥ 42॥
தத்த்வத்பதோ³க்தயோரைக்யம் பராந்தர்யாமிணோ: க²லு ।
தத்த்வமஸீதிவாக்யே ஹி நைக்யம் ஜீவேஶயோர்மதம் ॥ 43॥
ப்ரபா⁴வத: ப்ரபா⁴துல்யோ விஶிஷ்டஸ்ய விஶேஷவத் ।
ப்³ரஹ்மணேம்ऽஶோ மதோ ஜீவோ ஜீவஸ்ய ப்³ரஹ்மதா ந தத் ॥ 44॥
ப்ரதிபி³ம்ப³ஸ்த்வவித்³யாயாம் ஜீவஶ்ச ப்³ரஹ்மணோ நநு ।
மைவம் ஸித்⁴யதி நாவித்³யா ஹ்யாஶ்ரயாநுபபதித:॥ 45॥
ப்ரதிபி³ம்பே³ஹி து:³கா²தே³ரபா⁴வாஜ்ஜீவதா ந ச ।
மைவம் யத் ப்ரதிபி³ம்போ³ऽஸௌ வித்³வத்³பி⁴ர்பி³ம்ப³வந்மத:॥ 46॥
இதி வக்தும் ந ஶக்யம் ஹி குதஶ்சேது³ச்யதே யத: ।
ஸர்வைர்லோகைர்விலோக்யந்தே ஜீவா து:³கா²தி³ஸம்யுதா:॥ 47॥
ந ச து:³கா²த³யோ பி³ம்பே³ நிர்விஶேஷே து ப்³ரஹ்மணி ।
ப்ரதிபி³ம்பே³ ந ஜீவத்வம் தஸ்மாத் ஸம்ப⁴வேந்ந ஹி ॥ 48॥
கிம் ச ரூபவிஹீநஸ்ய ப்ரதிபி³ம்போ³ ந ஜாயதே ।
த்³ரு’ஶ்யதே ப்ரதிபி³ம்போ³ நு ரூபஹீநவிஹாயஸ:॥ 49॥
மைவம் யத் ப்ரதிபி³ம்போ³ऽஸௌ ப்ரகாஶாதே³ர்மதோ பு³தை: ⁴ ।
குதோ நீரூபவாயோஶ்ச ப்ரதிபி³ம்போ³ ந த்³ரு’ஶ்யதே ॥ 50॥
பரிச்சி²ந்நவிதோ⁴ரேவ ப்ரதிபி³ம்போ³ ஜலே க²லு ।
ப்ரதிபி³ம்ப:³ கத²ம் ஜீவோऽபரிச்சி²ந்நஸ்ய ப்³ரஹ்மண:॥ 51॥
ப்ரதிபி³ம்போ³ऽஸ்தி ஜீவஶ்சேதே³கதே³ஶஸ்ய ப்³ரஹ்மண: ।
ஹந்த ததா³ஹ்யநித்யத்வம் ஸாம்ஶத்வாத்³ ப்³ரஹ்மணோ ப⁴வேத் ॥ 52॥

ஶ்ரீராமாநந்த³வேதா³ந்தஸார:

அவித்³யயாऽத்³விதீயத்வம் நஶ்யதி ப்³ரஹ்மணோ யத: ।
நாதோऽவச்சே²தி³காऽவித்³யா ஜீவபா⁴வே து ப்³ரஹ்மண:॥ 53॥
ப்³ரஹ்மணோ பே⁴த³ஶூந்யத்வாஜ்ஜீவஸ்ய ந விவர்த்ததா ।
ஸர்பப்⁴ரமோ ந ஸர்பே ஹி கிந்து ரஜ்ஜௌ பு³தை⁴ர்மத:॥ 54॥
ஆசார்யஸார்வபௌ⁴மேந ராமாநந்தே³ந தீ⁴மதா ।
வேதா³ந்தத³ர்ஶநாநந்த³பா⁴ஷ்யே ஜீவாஸ்த்ரிதா⁴ மதா:॥ 55॥
ப³த்³தா⁴ முக்தாஸ்ததா² நித்யா ப³த்³தா⁴ ப³த்³தா⁴ஶ்ச கர்மணா ।
ராமப்³ரஹ்மாநுகம்பாத: புண்யாத் ஸதாமநுக்³ரஹாத்³॥ 56॥
முமுக்ஷா ஜாயதே ப⁴வ்யா ஜீவஸ்ய ஹ்ரு’த³யே ஶுசௌ ।
ததா³ஸத்ஸங்க³திம் குர்வந் கு³ரும் சாஸௌ ப்ரபத்³யதே ॥ 57॥
ராமபாத³ப்ரபந்நோऽஸௌ ததோ கு³ருமுகா²த்³ ப⁴வேத் ।
ஶ்ரீமத்³ராமப்ரபத்த்யா ச சி²ந்நமாயாந்வயஸ்தத:॥ 58॥
ததோऽர்சிராதி³மார்க³ம் ச யாதி ஹார்தா³நுகம்பயா ।
ததஶ்ச விரஜாஸ்நாநாத்³ தி³வ்யதே³ஹோ ப⁴வேத்³தி⁴ ஸ:॥ 59॥
ஸாகேதே ச ஸமாப்நோதி ராமம் ப்³ரஹ்ம பராத்பரம் ।
ஸ்வம் ரூபம் தத்ர ஸம்ப்ராப்ய ராமம் சாநுப⁴வத்யபி ॥ 60॥
போ⁴க³ஸாம்யமவாப்நோதி ராமஸ்ய ப்³ரஹ்மணஸ்ததா³ ।
ததோ நாவர்த்ததே முக்தோ ம்ரு’த்யுலோகேऽத² கர்ஹிசித் ॥ 61॥
மாமுபேத்ய து கௌந்தேய புநர்ஜந்ம ந வித்³யதே ।
இத்யேதத்³ ப⁴க³வத்³வாக்யம் ப்ரமாணம் தத்ர சாஸ்தி ஹி ॥ 62॥
ஸர்வலோகக³தௌ ஶக்தோ முக்த:ஸ்ரு’ஷ்ட்யாதி³வர்ஜித: ।
ஸம்ஸாரிதாம் ச ந ப்ராப்தா நித்யா ஹநுமாதா³த³ய:॥ 63॥
ஈஶ்வரோ ப்³ரஹ்ம ராமஶ்ச ஶப்³தா³ஹ்யேகார்த²போ³த⁴கா: ।
தத்ர வேதா³ந்திபி⁴ஶ்சோக்தம் ப்³ரஹ்ம ஹி விபு⁴ சேதநம் ॥ 64॥
மஹாந்தம் விபு⁴மி த்யேவம் விபு⁴த்வம் ப்³ரஹ்மண: ஶ்ருதௌ ।
விபு⁴ ப்³ரஹ்ம ஸ்வரூபேண ஸ்வபா⁴வாச்ச மதம் பு³தை: ⁴ ॥ 65॥
ஜ்ஞ: காலகால இத்யேவம் ஶ்ருதம் ப்³ரஹ்ம ஹி சேதநம் ।
வேதா³ஹம் ஸமதீதாநி இத்யுக்தாவபி தாத்³ரு’ஶம் ॥ 66॥

ஶ்ரீராமாநந்த³வேதா³ந்தஸார:

காலஸ்ய விபு⁴தாயாம் சாசேதநத்வாந்ந ப்³ரஹ்மதா ।
ஜீவஸ்ய சேதநத்வேऽபி ப்³ரஹ்மதா நாவிபு⁴த்வத:॥ 67॥
ஸதா³ தோ³ஷவிஹீநஶ்ச ஸ்வத ஏவ ஹி ராக⁴வ: ।
ஸ்வத: ஸோऽத² மதோ நித்யம் கல்யாணகு³ணஸாக³ர:॥ 68॥
ராமேऽபஹதபாப்மே தி ஹேயா கு³ணாஹி வர்ஜிதா: ।
ஶ்ருதாஸ்து ஸத்யகாமஶ்சே த்யேவம் தி³வ்யா கு³ணா: க²லு ॥ 69॥
ஏதே சாந்யே ச ப⁴க³வந் நித்யா யத்ர மஹாகு³ணா: ।
இத்யேவம் ராமசந்த்³ரஸ்ய கு³ணாநாம் நித்யதா மதா ॥ 70॥
ஸ்வாபா⁴விகீ திவேதோ³க்தே:ஸ்வாபா⁴விகா ஹரேர்கு³ணா: ।
ப்³ரஹ்மஸ்வபா⁴வோ நாவித்³யா தேऽவித்³யோபாதி⁴கா ந தத் ॥ 71॥
தத்³யதா² ரத²ஸ்யாரேஷு இத்யாதி³ஶ்ருதிமாநத: ।
ஸர்வாதா⁴ரோ மதோ ராம: ப்ராணாக்²ய: பரமேஶ்வர:॥ 72॥
ஸ ப⁴க³வ கஸ்மிந்நே தச்ச்²ருதிவாக்யப்ரமாணத: ।
ஸ்வே மஹிம்நி ஸ்தி²த்வாத்³தி⁴ ராமாதா⁴ரோ ந கஶ்சந ॥ 73॥
சித³சிதா³ம் ச ஸர்வேஷாம் நியந்த்ரு’த்வம் நிரங்குஶம் ।
ஆந்தரபா³ஹ்யபே⁴தா³ப்⁴யாம் த்³விதா⁴ தத் பரமாத்மந:॥ 74॥
அந்தர்யாமிதயா சாத்³யம் ஶ்ருத்யா ஸ்ம்ரு’த்யாऽந்திமம் மதம் ।
ஏஷ ஸர்வேஶ்வர: ஏஷோऽந்தர்யாமீ தி ஶ்ருதேஶ்ச ஹி ॥ 75॥
ப்ரதா⁴நக்ஷேத்ரஜ்ஞபதி:இத்யேதச்ச்²ருதிமாநத: ।
ராமஶேஷா மதா:ஸர்வே ஸர்வஶேஷீ ச ராக⁴வ:॥ 76॥
ஸர்வந்தே³ஹகதா ராமே ஸர்வாத்மே தி ஶ்ருதௌ ஶ்ருதா ।
ஜக³த் ஸர்வம் ஶரீரம் தே இதிவாக்யே ச ப்³ரஹ்மண:॥ 77॥
தச்சைதந்யாப்ரு’த²க்ஸித்³த⁴த்³ரவ்யம் ஹி தத்தநு: கில ।
ராமம் ப்ரதி ததா² பூ⁴தா:ஸர்வே ராமதநுர்மதா:॥ 78॥
ஸர்வகர்மஸமாராத்⁴ய:ஸர்வகர்மப²லப்ரத:³ ।
ஸர்வதே³ஹஶ்ச ஸர்வஸ்தோ² ராம ஏவ ந சாபர:॥ 79॥
யதோ வே யாதி³ரூபேண ப்³ரஹ்மணி நிகி²லாத்மநி ।

ஶ்ரீராமாநந்த³வேதா³ந்தஸார:

ப்⁴ரு’கு³வல்ல்யாம் ஶ்ருதா ராமே ஜக³ஜ்ஜந்மாதி³ஹேதுதா ॥ 80॥
உபாதா³நம் நிமித்தம் ச ஜக³தோ ராம ஏவ ஹி ।
நிமித்தாந்தரஸத்³பா⁴வே குப்யேத³த்³வயதாஶ்ருதி:॥ 81॥
வைதி³கம் ஸம்மதம் ப்ராஜ்ஞை ராமே ச ஹேதுதாத்³வயம் ।
ஸ்ரு’ஷ்ட்யாதௌ³ஹி ஶ்ருதாவுக்தமூர்ணநாபி⁴நித³ர்ஶநம் ॥ 82॥
உபாதா³நம் யதா²ஹ்யாத்மா நிமித்தம் ச ஸுக²ம் ப்ரதி ।
ததோ²பாதா³நதா ராமே ஜக³தஶ்ச நிமித்ததா ॥ 83॥
ஸூக்ஷ்மாசிச்சித்³விஶிஷ்டோ ஹி ராமோ விஶ்வஸ்ய காரணம் ।
ஸ்தூ²லாசிச்சித்³விஶிஷ்டஶ்ச ஶ்ரீராமோ ஜக³தா³த்மக:॥ 84॥
அபே⁴த³ஶ்சாநயோர்யஸ்மாத் கார்யகாரணப்³ரஹ்மணோ: ।
விஶிஷ்டாத்³வைத ஸித்³தா⁴ந்த:ஸம்மதோ வைதி³கைஸ்தத:॥ 85॥
பே⁴த³ஸ்ய வாதி³காஶ்சாதா²பே⁴த³ஸ்ய வாதி³கா: க²லு ।
ஸங்க³தா: ஶ்ருதயஶ்சாத்ர ஸித்³தா⁴ந்தே யுக்தயஸ்ததா²॥ 86॥
ஸத்³வாரகமுபாதா³நம் ஜக³தோ ராக⁴வோ யத: ।
ததோ விகாரதோ³ஷஸ்ய ஶ்ரீராமே ஸம்ப⁴வோ ந ஹி ॥ 87॥
ராமோ விஶ்வஸ்ய ஹேதுத்வாந்நிர்விஶேஷோ ந ஸம்மத: ।
ஸமாதி⁴கநிஷேதா⁴த் ஸ ந மாயோபாதி⁴கோ மத:॥ 88॥
தமேவ விதி³த்வா சேதத்³வேத³வாக்யப்ரமாணத: ।
முமுக்ஷூணாமுபாஸ்யஶ்ச ஶ்ரீராம:ஸகலேஶ்வர:॥ 89॥
ருக்மவர்ணமிதிஶ்ருத்யா ராமோऽலௌகிக விக்³ரஹ: ।
தி³வ்யரூபாதி³வைஶிஷ்ட்யம் “பா⁴ரூப”இதி தத்ர ஹி ॥ 90॥
ந தஸ்ய ப்ராக்ரு’தா மூர்திர்மாஸமேதோ³ऽஸ்தி²ஸம்ப⁴வா ।
நிஷித்³த:⁴ ப்ராக்ரு’தோ தே³ஹோ ராமே தி³வ்யதநாவிதி ॥ 91॥
தத்³விஶ்வரூபவைரூப்யம் ரூபமந்யத்³த⁴ரேர்மஹத் ।
வர்ஜிதம் ப்ராக்ரு’தம் ரூபம் தி³வ்யரூபே ஹராவிதி ॥ 92॥
நாகாரணாத் காரணாத்³வா காரணாகாரணாந்ந ச ।
இத்யாத்³யுக்தயா ச ராமஸ்ய தே³ஹக்³ரஹோம் நிஜேச்ச²யா ॥ 93॥

ஶ்ரீராமாநந்த³வேதா³ந்தஸார:

ஶ்ருத்யந்விதஶ்ச ஸர்வஜ்ஞ:ஸர்வஶக்தி: ஶ்ருதிஶ்ருத: ।
முக்தித:³ பரயா ப⁴க்தயா ஶ்ரிதாக⁴ம் நைவ பஶ்யதி ॥ 94॥
ஸாத⁴நஸப்தகாஜ்ஜாதா ஜ்ஞாநகர்மாங்கி³ணீ ததா² ।
ராமஸ்ம்ரு’திரவிச்சி²ந்நா ப⁴க்தி:ஸம்மதா பு³தை⁴ ॥ 95॥
ஸாத்⁴யஸாத⁴நபே⁴தா³ப்⁴யாம் ஸா த்³விதா⁴ பரிகீர்த்திதா ।
நவதா⁴ ஸாத⁴நப⁴க்திர்ஹி ஶ்ரவணாதி³ர்மதா பு³தை:⁴ ॥ 96॥
ஸாத்⁴யப⁴க்தி: ப்ரபத்திர்ஹி ராமாயாத்மநிவேத³நம் ।
ப்ராரப்³த⁴நாஶிநீ சைஷா த்வாநுகூல்யாதி³காங்கி³நீ ॥ 97॥
ஜநாந் ஸம்ரக்ஷிதும் ராமோऽவதாரீ பஞ்சதா⁴ ஸ்தி²த: ।
அந்தர்யாமீ பரோ வ்யூஹோ விப⁴வோऽர்சாவதாரக:॥ 98॥
அநந்தகருணாஶாலிஸீதயா ஸஹ ஶோபி⁴த: ।
பராத்பரே ச ஸாகேதே ராமோ பரதயா மத:॥ 99॥
தி³வ்யதே³ஹகு³ணோ தி³வ்யஶாஸ்த்ராஸ்த்ரபூ⁴ஷணஸ்ததா² ।
அர்சிராதி³கபத்³த⁴த்யா ஸம்ப்ராப்யோ மோக்ஷஸௌக்²யத:³॥ 100॥
வாஸுதே³வாத³யோ வ்யூஹா கு³ணத்³வயவிபூ⁴ஷிதா: ।
உபாஸிதும் ஜநாநாம் ச கர்த்தும் ச ஸர்ஜநாதி³கம் ॥ 101॥
மத்ஸ்யாத³யோऽவதாராஶ்ச விப⁴வத்வேந ஸம்மதா: ।
அந்தர்யாமீ ச ராமோஹி ஸர்வாந்த:ஸ்த:² ப்ரகீர்த்தித:॥ 102॥
ராமஸ்யார்சாவதாரஸ்து ஹேமாத்³ரிப்ரதிமாதநு: ।
ஷாட்³கு³ண்யேந விஶிஷ்டஶ்ச ஸுலபோ⁴ முக்தித³ஸ்ததா²॥ 103॥
அத்³ரவ்யம் த்³ரவ்யபி⁴ந்நம் ஹி த³ஶதா⁴ தத் ப்ரகீர்த்திதம் ।
ஸத்வம் ஹி ஜ்ஞாநக்ரு’த் தத்ர ப்ரவ்ரு’த்தே: காரணம் ரஜ:॥ 104॥
ப்ரமாத³மோஹஹேதுஸ்து தமஶ்ச ப்ரக்ரு’தேர்கு³ணா: ।
ஶ்ரோத்ரஸ்ய விஷய: ஶப்³த:³ஸ்பர்ஶஸ்த்வசஶ்ச ஸம்மத:॥ 105॥
ரூபம் ச சக்ஷுஷஸ்தத்³வத்³ ரஸநாயா ரஸோ மத: ।
க்⁴ராணஸ்ய ச மதோ க³ந்த⁴ஶ்சைதே வ்யோமாதி³பஞ்சகே ॥ 106॥
ஶக்திஸ்து ஹேதுஹேதுத்வநிர்வாஹிகா மதா பு³தை: ⁴ ।
ஸம்யுக்தம்வ்யவஹாரஸ்ய ஸம்யோக:³ காரணம் மதம் ॥ 107॥

ஶ்ரீராமாநந்த³வேதா³ந்தஸார:

ஶக்திஸ்ததா² ச ஸம்யோக:³ஸர்வத்³ரவ்யகு³ணௌ ஸ்ம்ரு’தௌ ।
ஸித்³தா⁴ந்தே ஜ்ஞாநதத்த்வே து நாத்³ரவ்யத்வம் ஹி ஸம்மதம் ॥ 108॥
ஶ்ரீஸாகேதநிவாஸாக்²யடீலாசார்யேண நிர்மிதா ।
ஸித்³தா⁴ந்தரத்நமாலேயம் பூ⁴யாத் ஸித்³தா⁴ந்தபோ³தி⁴நீ ॥ 109॥
இதி ஶ்ரீஸாகேதநிவாஸாசார்யவிரசித:ஶ்ரீராமாநந்த³வேதா³ந்தஸார:ஸம்பூர்ண: ।

